
KALESIJA, 13. 3. 2025. GODINE 

 

Organizatori takmičenja: Ministarstvo obrazovanja, nauke, kulture i sporta TK, 

Pedagoški zavod Tuzla, JU OŠ «Kalesija».                                              

 

NEŠTO O JAVNOJ USTANOVI OSNOVNA ŠKOLA „KALESIJA“ U KALESIJI 

 

  Osnovna škola ”Kalesija” najstarija je školska ustanova na području gornjeg toka rijeke Spreče. 

Počela je sa radom 1906. godine, na lokaciji na kojoj se i danas nalazi centralna kalesijska škola. 

O tome svjedoče i Mitar Papić u knjizi “Školstvo u BiH, 1878-1919”, projekat za izgradnju škole 

iz 1903. godine kao i zabilježena usmena kazivanja svjedoka tog vremena. 

 

 
 

  U periodu nakon prvog svjetskog rata škola se zvala Narodna osnovna škola Kalesija, bila je 

četverorazredna a njen upravitelj je bio učitelj Naim Pašić. Škola u Kalesiji je imala jednu 

učionicu i stan za učitelja. Prema potrebama kasnije je dograđivana. 

   U toku drugog svjetskog rata škola je bila gotovo potpuno porušena i opljačkana. No, vrlo brzo 

nakon rata škola je obnovljena i počela je sa radom septembra 1947. godine. U tom 

poslijeratnom periodu u školi su radila dvojica kalesijskih učitelja Alija Nuhanović i Sabit 

Makalić kao i nekoliko učitelja iz Srbije i Crne Gore. Škola tada dobiva naziv OŠ “Slobodan 

Bajić Paja” Kalesija i ime narodnog heroja Slobodana Bajića nosila je sve do 1993. godine. 

Škola je 1957. godine postala osmorazredna. 30. januara1974. godine škola je registrovana kod 

Okružnog privrednog suda, rješenje broj 427-01, a 24. juna 1980. godine upisana je u registar 

škola pod rednim brojem 321.  

Početkom agresije na Bosnu i Hercegovinu 1992. godine škola je pretrpjela velika razaranja, 

područne škole u Dubnici i Zoljama su potpuno srušene, dok je područna škola u Miljanovcima 

pretrpjela manja razaranja.  

Predsjedništvo općine Kalesija 4. marta 1993. godine donosi odluku o transformaciji osnovnih 

škola u javne ustanove i od tada naša škola nosi zvanični naziv: Javna ustanova Osnovna škola 

“Kalesija”. 

   Škola ni u teškom ratnom periodu nije prestala sa radom, nastava je organizirana uglavnom, u 

mektebima i privatnim kućama u mjestima u okolini Kalesije.  

 

  U toku agresije na Bosnu i Hercegovinu poginula su dva nastavnika OŠ “Kalesija”, Jakub 

Mujanović i Dževad Bukvarević, kao pripadnici TO Bosne i Hercegovine, odnosno ARBIH. 

Mnogi bivši učenici naše škole su, također, kao branitelji Bosne i Hercegovine poginuli ili ostali 

invalidi. 

 

Nakon završetka rata škola je adaptirana i od 1997. godine u njoj se ponovo izvodi nastava.  

Učenici postižu izvanredne rezultate na takmičenjima iz svih predmeta. Brojna su prva mjesta na 

općinskim, kantonalnim, federalnim, državnim, pa čak i međudržavnim takmičenjima.  

UČESNICI OPĆINSKOG TAKMIČENJA IZ TEHNIČKE KULTURE ZA ŠKOLSKU 

2024/2025. GODINU 

 

BOSNA I HERCEGOVINA               JAVNA USTANOVA 

FEDERACIJA BOSNE I HERCEGOVINE              OSNOVNA ŠKOLA “KALESIJA” 

TUZLANSKI KANTONA                        KALESIJA 

               Ul.Žrtava genocida u Srebrenici bb 

  

 

Tel:035/610-080 Fax:035/610-080 e-mail:os.kalesija@montk.gov.ba 

Galerija slika sa općinskog takmičenja 

IZVJEŠTAJ SA OPĆINSKOG TAKMIČENJA IZ TEHNIČKE KULTURE ZA 

ŠKOLSKU 2024/2025. GODINU 

U četvrtak, 13. marta 2025.g., u prostorijama JU OŠ „Kalesija“ održano je općinsko takmičenje 

iz tehničke kulture za učenike osnovnih škola. Na takmičenju je učestvovalo 25 učenika 5,6,7,8. i 

9. razreda iz 5 osnovnih škola sa područja općine Kalesija. Najuspješniji su bili učenici OŠ 

„Kalesija“.  

Na otvaranju takmičenja prisutnima se obratio direktor škole Mirsad Pezić, koji je zaželio 

dobrodošlicu takmičarima. Nakon toga učenici su raspoređeni u dvije učionice i pristupilo se 

testiranju učenika. Testiranje takmičara je počelo u 10:00, a završilo se u 11:00. 

Nakon završetka testiranja učenici su doručkovali i u 11:30 su raspoređeni u dvije učionice 

pristupili izradi praktičnog rada. Nastavnici tehničke kulture su pregledali testove, te nakon 

završetka praktičnog dijela pristupili pregled istih i bodovanju po već unaprijed određenim 

propozicijama. Na kraju je utvrđena rang lista na osnovu koje su podijeljene diplome.  

Organizacioni odbor je konstatovao da je takmičenje proteklo u ugodnoj atmosferi.  

 

                                                                                    sr. Direktor: 

                                                                                      Mirsad Pezić, prof. 

 
***** 

 
OPĆINSKO TAKMIČENJE IZ ISLAMSKE VJERONAUKE  

UČENIKA OSNOVNIH ŠKOLA ŠKOLSKE 2024/2025. GODINE 
BOSNA I HERCEGOVINA 

FEDERACIJA BOSNE I HERCEGOVINE 
TUZLANSKI KANTON 

JAVNA USTANOVA OSNOVNA ŠKOLA „KALESIJA“ KALESIJA 
Tel/fax: 035 610 080 
Tel/fax: 035 610 081 

e-mail: os.kalesija@bih.net.ba 
e-mail: juoskalesija@gmail.com 

